
1. Cfaré éshté korrupsioni

Korrupsioni! Té€ gjithé diskutojné pér té. Por ¢faré éshté ai? Njé veprim?

Njé mendési? Njé fenomen? Njé gjé e dimé dhe biem dakord. Sigurisht qé

* President i kolegjit penal te Gjykatés sé larté né Republikén e Shqipérisé.
* Ky éshté njé relacion i mbajtur né konferencén ndérkombétare me temén Le wisure di
contrasto alla corrugione. Una prospettiva comparata e interdisciplinare, e zhvilluar né datén 20
qershor 2023 prané I'Universitetit Katolik Zoja e Késhillit té Miré, Tirané.

éshté negativ. Dhe té€ merresh me gjéra negative nuk éshté ndonjé kénaqési
e madhe. Mirépo ndryshon puna kur té duhet té€ merresh pér shkak té
profesionit. Eshté pak a shumé si puna e mjekut, té cilit pér ta shéruar
sémundjen i duhet té merret me té.

Mua mé éshté béré zakon qé kur trajtoj njé temé, té fokusohem te titulli
dhe t’i drejtohem etimologjisé dhe origjinés sé fjalés. Né fjalorin e gjuhés
shqipe, folja korruptoj pérkufizohet si njé veprim i cili e prish diké nga ana
morale pér géllime té caktuara; e shtyn diké me ané ryshfetesh, privilegjesh,
etj. té shkelé ligjet ose té veprojé né kundérshtim me detyrén qé ka, pér té
béré shérbime ndaj dikujt. Zakonisht fjalorét, krahas shpjegimit te fjaléve,
japin edhe njé ose disa shembuj. Dhe shembujt qé do té gjeni pér
pérdorimin e foljes korruptoj jané korruptoi punonjésin, policin, mjekun,
prokurorin, gjyqtarin, etj.

Kur trajton korrupsionin ndeshesh me dy lloj perceptimesh. Perceptimi
publik dhe ai profesional juridik.

Nése béni njé kérkim né Google né gjuhén angleze, me fjalét gé, té
pérkthyera né shqip, do té ishin: Cili éshté rasti mé i vjetér i dokumentuar
i korrupsionit, do té€ mund te konstatoni korrupsionin né sistemin gjyqésor
té Dinastisé sé Paré né Egjiptin e Lashté, e cila daton né vitet 3100-2700
Para Krishtit. Sigurisht g€, duke menduar pér kufizimet e gjuhés sé shkruar
asokohe, mund té aludohet se korrupsioni éshté edhe shumé mé i
hershém, né mos i njékohshém me formimin mendor te njeriu. Pastaj

perceptimet publike zgjerohen apo ngushtohen, sipas njerézve qé kané

komentuar apo shkruar. Dhe fakti ka té béjé, né pérgjithési, me veprimin
jo korrekt apo jo té rregullt té njeriut.

Po té vijmé ca mé afér kohés toné (relativisht me afér), né poemat
Homerike, do té gjejmé gjurmé té qasjes té cilat edhe dhuratat i trajtojné
si, prishje e moralit. Besoj se té gjithé e kemi té€ njohur Uliksin dhe kalin e
famshém té Trojés. Sigurisht qé pér kété kryevepér t€ mitologjisé greke
mund té flitet gjaté, por pér hir té argumentit qé po zhvillojmé mund té
mbérrijmé lehtésisht né dy pérfundime:

1. dhurata 1 hap té gjitha dyert;

2. dhuratén e pranon edhe mbreti.

Ndérsa trojanéve té mjeré “dhurata” u kushtoi ekzistencén. Historia e
njerézimit dhe e zhvillimit té shtetit ka déshmuar praniné e vazhdueshme
té korrupsionit né mbretéri, perandori, deri né shtete t€ botés demokratike,
aty ku ekzistojné edhe institucione té miréfillta té luftés kundér
korrupsionit. E parashtruar né kété formé, duket sikur korrupsioni éshté
né natyrén e njeriut ndaj nuk kemi ¢'béjmé! Né fakt, éshté krejt e kundértal
Fakti g€ njé sjellje e tillé démtuese mund t€ jeté né natyrén e njeriut na jep
pérgjegjésiné e korrigjimit té saj pér hir té bashkekzistencés né shogéri.
Dhe té gjitha studimet e béra né kété fushé shkojné né njé drejtim: « E
vetmja ményré pér té luftuar dhe parandaluar korrupsionin éshté té
edukohemi lidhur me té»!.

Sigurisht qé pérveg perceptimit publik ose me fjalé mé té thjeshta popullor
(ose e thene me thjeshte perceptimit popullor) ajo ku do te fokusohemi

me gjere €shté koncepti juridik.

2. Cfaré parashikon legjislacioni pér korrupsionin

Pérpara se té shtjellojmé konceptin penal té korrupsionit si njé nga veprat
penale, le té trajtojmé shumé shkurt se ¢‘éshté veté vepra penale. Sipas
teorisé sé t€ drejtés penale né Shqipéri, me vepér penale do té€ kuptojmé
até veprim ose mosveprim shoqérisht té rrezikshém, té parashikuar nga
ligji si té tillé dhe té dénueshém prej tij. Veprat penale ndahen né krime
dhe kundérvajtje. Kéto té dytat jané vepra penale mé t€ lehta té cilat
dénohen maksimumi deri né dy vjet burgim. Ndérsa krimet jané veprat
penale mé té rénda. Dénimi maksimal me burgim pér to né Shqipéri éshté
deri né 35 vjet; ndérsa pér kryerjen e njé krimi t€ réndé jepet edhe dénimi
me burgim té pérjetshém.

Né shkencén juridike dispozitat ligjore ndahen né dispozita materiale dhe
dispozita procedurale.

Dispozitat materiale penale parashikohen né Kodin Penal té Republikés
s¢ Shqipérisé dhe né ligje té tjera.

Dispozitat procedurale penale parashikohen né Kodin e Procedurés
Penale dhe né ligje té tjera qé pérmbajné norma procedurale. Po ashtu
edhe né ligijet qé parashikojné organizimin dhe funksionimin e
institucioneve dhe organeve té ndryshme té drejtésisé penale.

Ndérsa dispozitat mé kryesore dhe té réndésishme parashikohen qé né
Kushtetuté.

Por le té trajtojmé konkretisht korrupsionin.

Né Kodin Penal té Republikés sé Shqipérisé ka rreth 20 nene t€ cilat, qé
né titull pérmbajné fjalén korrupsion. Né pamundési per tu marré me
secilin prej tyre, do té ndalem tek elementet gruporé té asaj qé né
jurisprudencé quhet “figura e veprés penale”.

Kur pak mé sipér, permenda se ka njeréz qé edhe dhuratat i quajné
sjellie/veprime té€ pamoralshme e kisha me dyshim sepse, pér shembull,
edhe mua personalisht, meqgenése e kam personazhin mé té dashur té
mitologjisé, nuk mé pélgen qé t€ ma njollosin figurén e Uliksit/Odiseut,
qofté edhe duke i véné epitetin dinak. Né njé kohé qé né pérkthimet
mjeshtérore qé 1 jané béré Homerit né gjuhén shqgipe (nga Pashko Gijeci
dhe Llambro Ruci) Odiseu pérshkruhet si njé burré ose 1 urté ose
mendjemprehté. Mirépo, néqoftése qasja/perceptimi i publikut shkon deri
te dhuratat, ¢faré gjejmé sot né legjislacionin penal dhe né jurisprudencé?
Pothuajse né té gjitha nenet qé béjné fjalé pér korrupsionin, fjala, ose; mé
sakté, togfjaléshi éshté pérfitim 1 parregullt, g€ ka té€ béjé me me ményrén
e kryerjes sé veprimeve. Pra nuk éshté se ka ndonjé ndryshim té madh
edhe me kalimin e shekujve! Ndérsa ndryshimet ndérmjet
neneve/dispozitave géndrojné si mé poshté:

NE cilin sektor kryhet? Né sektorin publik apo privat?

Cili éshté subjekti qé e kryen? Eshté shtetas apo éshté punoniés shtetéror
ose né shérbim publik? Eshté funksionar shqiptar apo i huaj?

Cfaré veprim bén? Né kuptimin qé «premton; propozon; jep; metf;

pranon; kérkony.

Sepse korrupsioni perfshin gjithmoné dy palé: Até qé jep dhe até qé merr.
Por mund té jeté edhe e kundérta: ai qé kérkon dhe ai qé pranon té japé.
Né titujt dhe nenet pérkatése té Kodit Penal shqiptar veprimi korruptiv
ndahet né dy lloje; né aktiv dhe né pasiv. Ndérsa teksti i nenit sqaron se
prej kujt dhe si kryhet veprimi shogérisht 1 rrezikshém dhe 1 dénueshém
sipas Kodit.

Né Kodin Penal té Republikés sé Shqipérisé, miratuar me ligjin Nr. 7895,
daté 27.1.1995, ndarja éshté béré né kreré t€ ndryshém, si, pér shembull:
Né Kreun III, jané té parashikuara «Vepra penale kundér pasurisé dhe né
sferén ekonomike», té cilat kryhen nga ose ndaj personit qé ushtron
funksion drejtues né shoqéri tregtare ose punon né ¢do pozicion né
sektorin privat.

Né Kreun VIII, té titulluar «Krime kundér autoritetit té shtetity, gjejmé té
parashikuara né Seksionin I, «Vepra penale kundér veprimtarisé shtetérore
té kryera nga shtetasit». Ndérsa né Seksionin II, gjejmé «Vepra penale
kundér veprimtarisé shtetérore té kryera nga punonjésit shtetéroré ose né
shérbim publik».

Kodi Penal parashikon edhe «Vepra penale kundér drejtésisé», né Kreun
IX té tij. Né kété kre, krahas veprave t€é ndryshme penale, jané té
parashikuara edhe veprimet té cilat jané konsideruar si korrupsion, duke
filluar qé nga korruptimi i déshmitarit, ekspertit apo pérkthyesit dhe deri
te  korruptimi 1  magjistratéve  (prokurorit  ose  gjyqtarit),
ndihmésmagjistratéve apo i funksionareve té tjeré té drejtésisé dhe atyre

qé mund té kené statusin e népunésit publik gjygésor ose té punonjésit té

gjykatés. Pérve¢ funksionareve apo punonjésve vendas Kodi penal
parashikon se korrupsioni ushtrohet edhe kundrejt ose nga gjyqtaré,
zyrtaré té njé gjykate té huaj, gjykate ndérkombétare, jurie gjygésore té huaj
ose arbitra.

Njé vend té posagém zéné edhe «Veprat penale qé prekin zgjedhjet e lira
dhe sistemin demokratik té zgjedhjeve», t€ parashikuara né Kreun X.
Megqenése né periudhat para dhe pas zgjedhjeve, né Shqipéri ka patur
probleme lidhur me to; me legjitimimin e tyre, ligjvénési shqiptar ka
parashikuar dhe, né vitet e fundit, ka shtuar dhe ndryshuar vazhdimisht
dispozitat lidhur me korrupsionin né procesin zgjedhor qé béhet nga
kandidatet ose persona té tjeré, duke i specifikuar veprimet; si, pér
shembull: ofrim; dhénie; premtim; angazhim; mbéshtetje; kérkim; pranim;
favorizim, etj. Por, pér cfaré? Pér dhénie té hollash, premtim pér vend
pune, favorizime té tjera pér martjen e firmés pér paraqitjen e njé kandidati
pér zgjedhje, pér té votuar né njé ményré t€ caktuar, pér t€ marre pjesé ose
jo né votime, pér tu angazhuar né veprimtari té paligishme, pér
mbéshtetjen e njé kandidati ose njé partie politike. Né Kodin Penal jané
nenet 328 dhe 328/b qé parashikojné korrupsionin né zgjedhje.

Dubhet patur kujdes qé veprat penale té korrupsionit té€ mos ngatérrohen
me vepra té tjera penale t€ ngjashme me té, pra qé kané elemente té
ngjashme, por jo té njéjta. Vepra té tjera té€ ngjashme mund té jené:
Shpérdorimi i1 detyrés, né nenin 248.

Vjedhja duke shpérdoruar detyrén, né nenin 135.

Marrja e shpérblimeve, né nenin 217, t&¢ Kreut V - Krime kundér
pavarésisé dhe rendit kushtetues, Seksioni I - Krime kundér pavarésisé dhe
integritetit.

Kérkimi ose martja e shpérblimeve pér procedurat e birésimit, né nenin
124/a, Seksioni IX - Vepra penale kundér fémijéve, martesés dhe familjes.
Pérmendém mé sipér se dispozitat kryesore parashikohen né Kushtetutén
e Republikés sé Shqipérisé.

Né Pjesén e Nénté, té titulluar Gjykatat, né nenin 135 té Kushtetutés,
gjejmé té parashikuar se:

1. Pushteti gjygésor ushtrohet nga Gjykata e Larté, si dhe nga gjykatat e
apelit e gjykatat e shkallés sé paré, té cilat krijohen me ligj.

2. Gjykatat e posagme gjykojné veprat penale té korrupsionit dhe té krimit
té organizuar, si dhe akuzat penale kundér Presidentit t€ Republikés,
Kryetarit t¢ Kuvendit, Kryeministrit, anétarit t&¢ Késhillit t¢ Ministrave,
gjyqtarit t€ Gjykatés Kushtetuese dhe té Gjykatés sé Larté, Prokurorit té
Pérgjithshém, Inspektorit té Larté té Drejtésisé, Kryetarit té Bashkisé,
deputetit, zévendésministrit, anétarit t& Késhillit té Larté Gjyqésor dhe té
Késhillit té Larté t€ Prokurorisé, dhe drejtuesve t€ institucioneve gendrore
ose t€é pavarura té pércaktuara né Kushtetuté ose né ligj, si dhe akuzat
kundér ish-funksionaréve té sipérpérmendur.

Por, pérpara se té gjykohen, veprat penale duhet té hetohen dhe sipas nenit
148/dh té Kushtetutés, éshté Prokuroria e Posacme e cila ushtron
ndjekjen penale dhe pérfaqéson akuzén para gjykatave té posagme dhe

para Gjykatés sé Larté.

Kodi i procedurés penale 1 Republikés sé Shqipérisé, miratuar me Ligjin
Nr.7905, daté 21.3.1995, né zbatim té Kushtetutés, i detajon kompetencat
dhe procedurat qé ndjekin gjykata dhe prokuroria e posa¢me kundér
korrupsionit dhe krimit té organizuar. Gjykata dhe prokuroria kundér
korrupsionit dhe krimit té organizuar u krijuan me ndryshimet kushtetuese
té vitit 20106, né kuadrin e reformés né drejtési, mbi shtratin institucional
dhe profesional té gjykatés dhe prokurorisé pér krime té rénda, té cilat

kishin filluar funksionimin né vitin 2004.

3. Ligjet e posagme pér té luftuar korrupsionin

Ndér ligjet e posagme qé trajtojné luftén ndaj korrupsionit éshté edhe Ligji
Nr. 95/2016, «Pér organizimin dhe funksionimin e institucioneve pér té
luftuar korrupsionin dhe krimin e organizuar.

Qéllimet paresore te kétij ligji jané:

1. Garantimi i funksionimit té Prokurorisé sé Posagme, si njé prokurori e
specializuar, pér té ushtruar kompetencat e parashikuara né pikén 1, té
nenit 148/dh, t¢ Kushtetutés, né ményré efikase dhe té pavarur nga ¢do
ndikim i paligjshém, i brendshém apo 1 jashtém.

2. Garantimi i funksionimit té Njésisé sé¢ Pavarur Hetimore pér té€ hetuar
veprat penale té€ korrupsionit dhe krimit té organizuar, si dhe veprat e tjera

penale té kryera vetém nga subjektet e parashikuara né pikén 2, té€ nenit

135, t€ Kushtetutés, té pavarur nga ¢do ndikim i paligjshém, i brendshém
apo 1 jashtém.

Me siguri gé ju keni dégjuar té flitet pér SPAK-un; njé emér disi interesant
apo edhe paksa “#rendy”. Ctaré éshté ai e gjejmé né pérkufizimet e termave,
né nenin 3, pika 7, té ligjit, sipas té cilit, «Struktura e Posa¢me kundér
korrupsionit dhe krimit té organizuar» pérdoret pér tiu referuar
Prokurorisé sé Posagme kundér korrupsionit dhe krimit té organizuar dhe
Nijésisé s¢ Posagme Hetimore, e cila emértohet «Byroja Kombétare e
Hetimits. Struktura e Posagme kundér korrupsionit dhe krimit té
organizuar (SPAK). Pra, formalisht, éshté njé akronim i togfjaléshit
«Struktura e Posagme Antikorrupsion.

Sipas nenit 5 té ligjit, Byroja Kombétare e Hetimit éshté strukturé e
specializuar e Policisé Gjyqgésore, qé heton veprat penale né juridiksionin
penal té Prokurorisé sé Posagme, sipas parashikimeve té Kodit té
Procedurés Penale. Ajo ka né pérbérje té€ saj hetuesit dhe Shérbimet e
Policisé Gjyqgésore sipas kétij ligji.

Prokuroria e Posagme, ndér té tjera, ka edhe disa sektoré té réndésishém,
si: Sektori 1 Dokumentacionit, Sektori i Ekspertizés, Sektori 1 Hetimit
Financiar, Sektori pér Bashképunimin Ndérkombétar dhe Hetimet e
Pérbashkéta, Koordinatori pér Marrédhéniet me Mediat dhe Sektori pér
Asistencén pér Individét me Status té Posagém.

Nje nga mengjeset e zakonshme, ndérsa pija kafen né lokalin poshté
shtépisé, né tavolinén ngjitur me mua disa fémijé luanin duke u hequr se

ishin me pushime diku né Greqi. Mé térhoqi vémendjen dhe mé pélgeu

teksa 1 dégjoja té imitonin t€ rriturit, té flisnin tek-tuk ndonjé fjalé greqisht
dhe 1u gézova aftésisé sé tyre pér té mésuar me shpejtési. Mirépo gézimi
nuk mé zgjati shumeé. Njéra nga vajzat, ajo q¢€ luante rolin e recepsionistes,
1 tha ciftit (dy fémijé qé rrinin seriozé dhe trokisnin gishtat mbi tavoling)
se dhoma e tyre nuk kishte sauna pasi njé familje tjetér kishte prenotuar té
vetmen dhomé me sauna né hotelin e tyre. Ne até moment, djali béri sikur
futi dhe nxori dorén nga xhepi dhe e mbylli grusht, si té kishte leké brenda
tij. Pastaj e futi grushtin poshté kartépecetés qé gjendej mbi tavoliné dhe 1
tha vajzés qé luante rolin e recepsionistes: «Shiko edhe njé heré se mos
éshté e liré ajo dhoma me sauna». N¢é até moment mendova se do doja qé
fémijét t&€ mos imitonin!

NE vijim, fillova té kérkoj pérgjigjen e pyetjeve: «Pse korruptohet njeriu»?
Pse korruptohen njerézit parimoré dhe té moralshém? Si ka mundési qé
mund té korruptohen fémijét? A ka njé “vaksin€” kundér korrupsionit?
Pérgjigiet q¢ me erdhen ne mendje ishin kéto: Njerézit korruptohen prej
grykésisé pér leké dhe pér té plotésuar ¢do déshiré, té ndihmuar nga
monopolizimi i tregut dhe politikés, nivelet e uléta t€ demokracisé,
pjesémartjes sé¢ dobét gytetare dhe mungesés sé transparencés politike.
Njerézit parimoré dhe t€ moralshém korruptohen si pasojé e
konformizmit, bindjes ndaj autoritetit dhe nevojés pér té€ qené pjesé e njé
grupi. Fémijét korruptohen sepse imitojmé modelet e prindérve dhe té té
rriturve té tjeré. Lajmi i miré éshté qé korrupsioni mund té ndalet. Lajmi
mé i miré akoma éshté qé ményra pér ta ndalur korrupsionin éshté pérmes

edukimit.

